
GOUVÈNÈ CUOMO ANONSE SERI KAT FINANSMAN POU REFÈ NEW YORK LA 

KAP SIPOTE PWOJÈ REYAMENAJMAN KOMINOTE NAN TOUT ETA A 
 

Yo ankouraje minisipalite pou yo aplike, Pwogram $50 milyon dola ap sipòte 
Pwojè pou Remanbre Zòn ak Katye Iben 

 
 
Gouvènè Andrew M. Cuomo te lanse jodi a Seri 4 Inisyativ Refè Kominote New York yo 
- yon pwogram $50 milyon ki pral founi minisipalite bourad lajan pou sipòte efò kap fèt 
pou remanbre ak stabilize zòn ak katye iben yo atravè eta a. Pwogram lan founi 
gouvenman lokal bourad lajan pou ankouraje devlopman ekonomik epi remanbre sant 
ak katye iben atravè eta a.  
 
"Refè NY se yon eleman enpòtan anpil nan efò Eta New York ap fè pou l pote chanjman 
pozitif pou zòn ki anba gwo difikilte ekonomik yo, atire nouvo envestisman nan sant iben 
nou yo epi kreye dyòb nan chak rejyon nan eta a," te deklare Gouvènè Cuomo. 
"Finansman sa pa sèlman sipòte transfòmasyon bilding ki kraze ak abandone, men tou l 
ap pèmèt kominote fè amelyorasyon enfrastrikti ki nesesè depi lontan e ki se kle nan 
kwasans ekonomik."  
 
Depi kreyasyon pwogram lan, plis pase $200 milyon dola envesti nan elimine ak restore 
pwopriyete kraze, sitou nan sant iben ak vil ki anba gwo difikilte ekonomik yo atravè Eta 
New York. Genyen kounye a nan Seri 4, yon bourad lajan $50 milyon dola pou 
rapouswiv ak efò sa yo.  
 
Vil, ti vil ak vilaj kalifye pou yo aplike pou jwenn sipò pou pwojè demolisyon, 
dekonstriksyon, reyabilitasyon oswa rekonstriksyon pwopriyete vid, abandone, kondane 
ak anplis. Mete sou sa,, lajan ka sèvi pou bezwen devlopman sit, tankou, men pa sa 
sèlman, egou ak paking. Pwogram lan mete yon gwo enpòtans sou pwojè ki nan 
kominote kraze sou plan ekonomik.  
 
W ap jwenn enfòmasyon ak yon aplikasyon sou Entènèt nan: 
http://esd.ny.gov/BusinessPrograms/RestoreNY.html. Dat limit la pou prezante yon 
lentansyon demann se mèkredi 13 jiyè 2016 bò 5 p.m. epi dat limit la pou demann ki fin 
ranpli nèt se lendi 3 oktòb bò 3 p.m.  
 
Prezidan, PDG ak Komisyonè Empire State Development Howard Zemsky te 
deklare, "Efò nou yo pou atire envestisman komèsyal ak pou remanbre sant iben atravè 
Restore NY Program lan se yon eleman enpòtan anpil nan strateji devlopman ekonomik 

nou an. Atravè Restore NY Program lan, minisipalite pral leve alafwa lajan piblik ak 
prive pou ankouraje kwasans biznis, kreye dyòb epi ranfòse kominote nou yo gras ak 
transfòmasyon zòn ki anba gwo difikilte ekonomik atravè eta a." 
 
Empire State Development pral òganize seminè pou bay enfòmasyon pou minisipalite ki 
enterese nan prezante yon demann. Atelye annapre yo ap fèt nan mwa jen: 
 
Lendi 27 Jen bò 1 p.m. 
Hofstra University, Student Center, Multipurpose Room West 
1000 Fulton Ave., Hempstead, Long Island 
Gen pakin nan East Circle Lot la 
 
Madi 28 Jen bò 10 a.m. 
Proctors, GE Theatre 
432 State St., Schenectady 
Gen garaj pou pakin nan 220 Broadway 
 
Mèkredi 19 Jen bò 1 p.m. 
Monroe Community College, Warshof Conference Center, Empire Room 
1000 E Henrietta Rd., Rochester 
Gen pakin nan Lot N 
 
Mete sou sa, pou moun ki pa kapab patisipe nan yon seminè, yon wèbinè (seminè sou 
entènèt) ap fèt nan dat 28 jen bò 10 a.m. Pou anrejistre, tanpri kontakte ESD nan 
RestorRestoreNY@esd.ny.goveNY@esd.ny.gov. 
 
Enfòmasyon sou Empire State Development  
Empire State Development (ESD) se prensipal ajans devlopman ekonomik New York 
(www.esd.ny.gov). Misyon ESD se pou ankouraje yon ekonomi ki fò ak pwospè, 
ankouraje kreyasyon nouvo dyòb ak opòtinite ekonomik, ogmante resèt pou Eta a ak 
minisipalite li yo, epi pou fè ekonomi lokal yo vin estab ak divèsifye. Avèk itilizasyon 
lajan prete, sibvansyon, kredi fiskal ak lòt fòm bourad lajan, ESD ap fè efò pou 
amelyore envestisman biznis prive ak kwasans pou sipòte kreyasyon dyòb, epitou pou 
sipòte kominote pwospè yo nan Eta New York. ESD se prensipal ajans administratif tou 
k ap sipèvize Konsèy Devlopman Ekonomik Rejyonal Gouvènè Cuomo yo epi k ap fè 
maketing mak touris anblèm “I Love NY” Eta a. Pou jwenn plis enfòmasyon sou Konsèy 
Rejyonal yo ak Empire State Development, ale sou Entènèt nan sitwèb 
www.regionalcouncils.ny.gov ak www.esd.ny.gov. 

